
ABSTRAK 

Kaj ian yang telah dijalankan adalah untuk menentukan kesan industri petrokimia 

terhadap taburan hidrokarbon alifatik dan hidrokarbon aromatik didalam air Sungai Paka. 

Sampel air yang dikaji adalah mengikut kaedah piawai daripada UNEP(l992). Kaedah 

yang digunakan ialah pengekstrakan spesies dengan DCM, penyingkiran elemen sulfur, 

pemisahan komponen hidrokarbon alifatik dan aromatik dengan kolum alumina silika gel 

manakala penentuan komponen hidrokarbon alifatik dan aromatik dilakukan dengan 

menggunakan GC-FID.Berdasarkan keputusan, jumlah kepekatan komponen hidrokarbon 

aromatik ialah 67 .56 µg/L. Julat kepekatan komponen hidrokarbon aromatik ialah dari 

0.0008 µg/L hingga. 4.1656 µg/L dimana stesen 4, 5 dan 6 merupakan stesen yang 

mempunyai nilai kepekatan hidrokarbon aromatik yang tinggi. Sementara itu, komponen 

alifatik telah mencatatkan jumlah kepekatan yang sangat tinggi iaitu 737.86 µg/L dimana 

julat kepekatan adalah antara 0.0054 µg/L dan 147.09 µg/L. Jumlah kepekatan 

hidrokarbon alifatik dan aromatik semasa air surut adalah lebih tinggi berbanding semasa 

air pasang. Taburan hidrokarbon aromatik yang paling banyak ialah Dibenzo (ah) 

antracene, Benzo (a) anthracene, Pyrene dan Fluoranthene. Bagi komponen alifatik pula 

komponen alifatik C20,C21,C22,C23,C24,C2s,C26,C21,C2s,C29,C30 dan C31 adalah spesies 

paling banyak terdapat dalam air sungai Paka. Berdasarkan kajian, diperhatikan sumber 

kemasukan hidrokarbon kedalam air adalah terdiri daripada sumber petrogenik sebagai 

sumber dominan disamping sumber antropogenik dan biogenik 

